
Tulou atu dear Friend, Tulou

know this cloth is layers of care

selfless, generous, consistent, humble. care

it is softened fibres of inner plant flesh

once and still the pathway of nourishing waters, to and from heaven turned hands of green.

its creation offers wisdom for living. makes spaces of healing. embraces meditative lines of learning.

the muscles of many given. beaten together again and again. again Tulou

this cloth is layers of fragile, mysterious, ancient and unfinished stories

warm, loving, life and death embracing. story

transforming in the balance of cleansing waters, of joyful sun, of trust & truth, of time around

and around. many songs sung. many lives touched. it is treasure to many and trauma for some

laughter ripples out and tears flow in. an ocean of visual language.

physically translated in many forms. temporary. poetically a lifelong dance with ‘enough’

this cloth

an invitation to search, to exchange, to struggle, to serve, to celebrate

and in honouring others, participate. shaping its fondly practiced patterns, its rhythms, its harmonies

not ours to each hold away, to own alone, to claim for gain, or maintain... the same.

separated, defined, controlled, lifeless, poisoned. Tulou.

in fragments of tata to fullness of tapestry... our many cloths are an understanding,

an intention, a valued burden of grace, a patient prayer

marked with layers of memory, responding. forgiving. moving and changing

declaring our dependence

to nurture, to love

Tulou atu. Tulou.

unfold its care courageously.

By Ebonie Fifita-Laufilitoga Maka

Ko e talagaaga he Tapa kua mahuiga 
ke he tau atu motu he Pasifi ka mo e 
kehekehe ai e tau higoa: siapo, ngatu, 
masi, hiapo, kapa, nemasitse, aute 
,mo e ‘ahu. Ko e tau kola tokiofa nai 
kua fakatumau ke talaga, liu fakaaoga 
mo e foaki ai ke he tau fakaholoaga 
fakamotu. 

Fakaaoga e tau 
aga fakamotu 
ke leveki atu

Ko e tala kū ne tohia he taha pulotu talaga tapa 
ko Ebonie Fifi ta-Laufi litoga Maka, kua kitia ki 
ai e mahuiga he tapa ke he tau atu motu he 
Pasifi ka. 

Falu a kupu nai kua lalafi  ki luga ke he levekiaga 
mo e fakatataaga he tapa mai ia Ebonie mo e 
haana a tau lotomatala ne moua mai ha ko e 
tau fakafetuiaga mo e tau pulotu, magafaoa 
mo e tau kapitiga. Kua kitia ki ai e hokulo he 
fakavēaga he tau matakau kehekehe.

•  Kumikumi atu mo e fakafeheleaki e tau 
koloa ne leveki a koe mo lautolu ne talaga 
e tau koloa ia. Ha ha he tau koloa nakai e 
tau kakano mo e tau fakaakoaga ke lata mo 
tautolu. Maeke e tau vala kalaie tapa nai ke 
talaga aki e tau koloa mai he fonua po ke falu 
a koloa lafi lafi  pihia mo e tau koloa fakatau 
mai he tau fale koloa ne nakai mitaki ke he 
takatakai motu.

•  Fakaatā e tau vala kalaie nei ke fafagu. Tamai 
ki fafo he aho afua mo e nava atu ki ai, lali ke 
moua falu a lanu mai he fonua ke lalafi  atu 
ka manako ki ai, mo e fakaaoga e vala pia 
kaufi  ke fonofono aki ka malona. Maeke foki 
ke fakapotopoto auloa mo e tutala ai ke he 
tau magaaho ne fakaaoga ai e tau vala kalaie 
nei. Po ke taatu foki kia lautolu e tau tufuga 
talaga mo e maaga ke moua taha lagomatai.

•  Tuku ki lalo he potu mohe, kapete po ke 
loi ke mitaki he magaaho ka tautau ki luga. 
Fakafehui kaeke kua olatia haau a tau koloa 
pihia.

•  Fiafi a e tau vakavaka ka fakatupou ki luga. 
Lali ke fakafohifo e tau matutaki ke ua hoko 
e tau efu ki loto. Taute pihia ke leva e mau he 
tau matutaki ia.

•  Tokaaga: Tau puhala mo e tau kakano ke 
he tokaaga he tau koloa nai. Laulahi he tau 
magafaoa ke toka e tau koloa nai ke he lalo 
mohega mo foaki fakalofa. Ko e haaku a 
maamaaga ke he puhala fatufatu he hiapo 
to taatu ke he tokaaga koloa, kua lata ia koe 

FAI MAGAAHO A LAUTOLU NE TALAGA HIAPO KE MANAMANATU KE 
HE TAU TALA MO E FAKAAKOAGA KA MOUA MAI HE TAU KOLOA NAI. 
HA HĀ I AI E TAU AKAU PAUAKI KUA LATA TONU MO TALAGA AKI E 
TAU HIAPO NAI. 

ke fakatatai tumau e tau puhala fatufatu. 
To mahani kaeke kua fakataitai tumau. Ka 
fatufatu e hiapo, manatu ko e tau fakatino 
ki loto. Ko e fatufatu he tau toloaga lalahi 
kua tatai mo e lalaga. Kehekehe e tau tali he 
tau tagata ne huhū au ki ai fakamua. Falu a 
magaaho muitua e puhala fatufatu he hiapo 
ke he lahi he mohega po ke potu ka faliki hifo 
i luga, lahi fefē e kato, po ke katoleta kaeke ka 
fenoga ke he falu a matakavi, po ke laulahi he 
ie ka afī aki. Ko e ha mautolu a matakau, Ivi 
Collective, muitua e puhala fatufatu ke he lahi 
he hiapo, tau fakatino mo e fakaaogaaga he 
hiapo ia. Ko e fatufatu hiapo, ha hā ki ai e tau 
leo mo e tau puhala ke muitua ki ai.

•	� Ua fakahaumia mo e fakatata ke he tau vala 
vai, tau mena kai, tau tevae pihia mo e tau 
motokā ka pehē ai ko e toloaga mahuiga. 
Falu a magaaho, kua iko e hiapo ke he patu 
akau, laka i luga, fakaholo e motoka i luga ke 
fakalilifu atu ke he falu a tagata. Kua lata ke 
mailoga, to liga malona e hiapo ka taute pehē 
nai, ka e maeke agaia ke fakaaoga ma e falu a 
gahua foki.

•	� Nakai tatai e mahuiga he hiapo ke tuga e 
tupe ne fakaaoga e koe ke fakatau aki. Ko e 
mahani fakamokoi mo e fakauka ke he gahua 
nai ko e tau mena foaki mai he taha tagata. 
Ha kua holo hake ki luga e tau manako ke he 
tau hiapo, nakai pehē to monuina mo e moui 
fiafia a lautolu ne talaga e tau koloa nai.

LALI KE MOUA FALU A LANU MAI HE FONUA KE LALAFI ATU KI AI KA MANAKO,  
MO E FAKAAOGA E VALA PIA MAI KE KAUFI KE FONOFONO AKI KA MALONA.

Leveki mo e puipui ke he  
hiapo haau
Ha ko e hiapo talaga mai he taha vala he akau, 
mukamuka ke lauia ai ke he falu a mena tuga 
e lā, haumia, fakaaogaaga po ke tui, falu vai 
kona mo e tau vali.

Molī / Lā
Maeke e hiapo ke malona mai ha ko e maama 
mai he tau molī, mua atu ke he tau ultra-violet 
(UV). Lahi he tau UV nai moua mai he lā. 
Moua mai foki e tau UV nai mai he tau molī 
hila he haau a loto kaina. To malona fakahaga 
e hiapo kaeke ka fakamaama tumau e tau 
molī ki ai.

•	� Kua lata e tokaaga he hiapo haau ke ua fai 
molī ka maama hako atu ki ai. Mitaki ka uufi 
po ke afī aki taha kala ie.

Vevela mo e Haumia
Maeke e hiapo ke hufia he haumia. To matoho 
mo e memege e tau kave he hiapo ka hikihiki 
fano e vevela mo e haumia. Ka tumau ke pihia 
to mahēhē e hiapo haau.

Fuafua ko e 70 e pasene ki luga he haumia ki 
Niu Silani mo e tau motu mafana. Ka fuafua 

Levekiaga  
ke he vahā loa

Ko e tau levekiaga fakataitai nai 
moua mai he kaina fakamotu mo 
e tau manako ke puipui e hiapo ke 
he loga e tau tau. Fakakite mai e 
lautolu e tau kakano ka malona e 
hiapo haau mo e falu a puhala ke 
muitua ki ai ke nakai malona pihia 
e haipo haau. Putoia ai foki e tau 
puhala ne mitaki ke toka po ke 
fakatātā ke he haau a kaina ke ua 
malona e hiapo.

simeni po ke tau kaupa i fafo. Mitaki foki ke 
fakamaagi ke hafagifagi e tau gutuhala he tau 
kapati, tau puha ke kitia kua fai polopolokau 
ka kua kitia ai. Ko e tau poko ne nakai lahi e ea 
ne tavili i ai, kua lata ke fakaaoga e lakau hila 
iliili hila ke moua e havilivili he ea i loto

Polopologa
Ka polopologa e hiapo to uka lahi ke uta kehe.

•	� Ka maeke, afī aki e ie vavae e hiapo ti tuku ki 
loto he taga palasitiki mo e tuku he filisa ke 
ua e faahi tapu. Taute pehē ke ua tupu e tau 
fulupusi. Ka tamai ki fafo he filisa, fakameā e 

MAEKE E VALA HIAPO KE MAHĒ KAEKE KA 
HIKIHIKI FANO E VEVELA.

e haumia ke he 65 e pasene ki luga, to kitia e 
polopolokau. Nakai mitaki e tau polopolokau 
nai ke he tau momoui tagata pihi foki ke he tau 
hiapo. Ka polopolokau e hiapo, to lolelole e tau 
kavekave ti mui mai ai e malona.

•	� Tuku e hiapo he puha ke ua haofia he haumia. 
Mitaki foki ka tuku e tau tama pekete silica 
gel he puha ke taofi hifo e haumia ke he 60 e 
pasene ki lalo.

•	� Lali ke toka e hiapo haau he poko momō 
he vahā makalili mo e poko ne momoko he 
vahā mafana. Fakamamao mai mo e tau poko 
ne pala, tuga e lalo fale, tau poko i kelekele, 
poko koukou, poko kaitunu mo e fale motokā. 
Fakamamao foki ke he tau poko i lalo he 

TO LOLELOLE E TAU KAVEKAVE, PAU MO E 
MALONA E HIAPO KAEKE KUA TU FULUPUSI 
E KOLOA IA.

MITAKI KE FAKAMAAGIAGI HE FALU A MAGAAHO MO E TAU 
FAKAKIA NEKE POLOPOLOGA MO E FAI MAHĒ E HIAPO.

mena ka fofola ai e hiapo. Fakaaoga e pulasi 
ke hetuhetu mo e masini fakameā (vacuum) 
ke he vala ne polopologa. Ua fakapiki e paipa 
he masini fakameā ke he hiapo haau.

To mau tumau e ilaila he hiapo ha ko e 
polopologa ka e uta kehe e tau fulupusi ke ua liu 
polopologa foki he tau aho i mua. Fakaagiagi e 
hiapo ka oti e fakameā ti liu toka he taha poko ne 
kua momō. Mitaki foki ke taufakakia e hiapo ne 
kitia kua polopologa. Liu taufakakia ke he 3 – 6 e 
tau mahina oti, ti fakameā tuga ne fakakite mai 
i luga. Kia fakaeneene ka pehē fakameā he tau 
polopologa. Tui e pā ihu mo e gutu, tau afī lima, 
mo e sioata ke ua fafagu e koe e tau fulupusi. To 
hagahagakelea haau a moui kaeke ka fafagu e 
koe e tau fulupusi nai.

Pala he tau vala vai
Mukamuka e hiapo ke mamiti e tau vala vai ha 
koe tau koloa ne tālaga aki. Ka pala e haipo 
to mukamuka ke mahē. To haofia ai foki e tau 
fakatino he hiapo kaeke kua pala he tau vala vai. 
Kaeke ka leva e pala he hiapo, to maeke mogoia 
e tau fulupusi ke tutupu hake. Lali ke puipui ke ua 
tupu ha mena pihia.

•	� Fakaaoga taha koloa tuga e tauela fakamōmō, 
tauela pepa po ke vala ie vavae ke fakamōmō 
aki e tau vala kua pala. Ua fakamagoi ke he 
tau vala ne pala ha ko e mena mukamuka e 
tau vala nai ke malona. Fakatumau ke taute 
pihia a to mōmō e tau vala ia ne pala.

•	� Tuku ke he uho he tau koloa mōmō e vala 
hiapo ne pala ti peehi hifo ke fakamōmō. 
Mitaki foki ke fakaaoga e iliili hila he magaaho 
ia ke lagomatai ke mafiti e mōmō. Liuaki ke he 
tokaaga kaeke kua mōmō mitaki. Kua lata ke 
iloa mooli kua mōmō neke liu e tau fulupusi ke 
tupu foki.

Tau moko
Maeke e tau moko ke kai e tau kavekave mo e 
tau pia ne fakaaoga ke talaga aki e hiapo. To 
malona falu vala he hiapo ke he tau aho i mua ha 
ko e tau moko nai.

•	� Onoono fakamakutu ke he hiapo haau, 3 ke 
he 6 e tau mahina oti, ke fakakia ne ke fai 
pupū po ke tau efu. Ka kitia e tau mena nai, 
kumi atu ke he Conservator ke moua falu a 
lagomatai. Kaeke ka fai filisa a koe i kaina, 

muitua atu ke he puhala ia ne kua fitā he 
tutala ki ai. Tamai ki fafo ke tataka e aisa he 
hiapo ti fakaaoga e vacuum mogoia ke uta 
kehe e tau moko mo e tau efu kua kitia ki ai.

Tau koloa kona
Falu a koloa ne maeke ia lautolu ke fakatoka mai 
e tau vai kona. Nakai mitaki e tau koloa tuga e 
tau puha pepa mo e akau ke fakaaoga mo toka ai 
e tau hiapo. Lali ke fakaaoga e tau koloa kua lata 
tonu ke leva e mitaki he hiapo haau.

•	� Nakai pehē ko e mitaki ni ka pehē fakaaoga 
e tau koloa pauaki, mitaki agaia e tau koloa 

ke he tau kaina tuga e tau ie vavae po ke 
tau paipa PVC. Totou e vala ‘Tau koloa ke 
fakaaoga ke he tokaaga he hiapo’ ke moua 
falu a fakailoaaga foki.

Falu a fakailoaaga ke he tau vai fakahū
To maeke e hiapo ke mahēhē ha ko e mena kona 
falu a vai fakahū ne fakaaoga ke valivali aki e 
hiapo. Ka kitia kua pūpū falu vala he hiapo, kumi 
lagomatai atu kia lautolu ne pulotu ke he tau 
faga gahua pehē nai.

TO MAU TUMAU E POLOPOLOGA KE HE HIAPO 
KA E MITAKI KA UTA KEHE E TAU FULUPUSI KE 
UA HOLO KI MUA E KELEA. 

TO MAHĒHĒ E HIAPO KAEKE KUA PALA HE 
TAU VALA VAI.

MALONA FOKI E HIAPO KAEKE KUA KAI HE TAU MOKO, MO E TO 
TŪ HAGAHAGAKELEA KE HE TAU AHO NE GALO AGAIA.

Levekiaga 
mitaki ke he 
hiapo haau

Ke he loga e tau tau, nakai tumau 
e mitaki he hiapo haau tuga he 
magaaho fakamua. Ka maeke, 
mitaki ka fofola e hiapo ke he mena 
ne toka ai. Ka muitua atu ke he tau 
aga fakamotu, to fatufatu e tau 
hiapo lalahi. Kua lata ke mailoga 
ka fofola e hiapo ke he tau laini ne 
fatufatu, to maeke e hiapo haau ke 
mahē. Ko e mena ha ia ne mitaki ka 
pehē iko e hiapo. To leva e toka he 
hiapo haau mo e mukamuka foki ka 
liu fofola.

Falu lagatau ke iko e hiapo
•	� Fakaaoga e paipa ne loa fakatote he hiapo 

haau, fuafua ke he 100 milimita.

•	� Iko aki e palasitiki e paipa ti huhulu ke he 
tau matapotu e tau vala ne toe.

•	� Hafī aki e ie vavae e paipa ti huhulu ke he 
tau matapotu e tau vala ie ne toe.

•	� Fakatakoto ki lalo e hiapo ti ufiufi aki e 
laupepa meā po ke vala ie vavae.

•	� Viko ke he paipa, mo e fakaeneene neke 
mafigofigo e hiapo.

•	� Liu afī e hiapo aki e ie vavae meā ti pipipipi 
aki e lipine vavae.

KA OTI HE IKO, HAFĪ AKI MOGOIA E IE VAVAE E PAIPA NAI 
MO E FAKAOTI KE PIPI AKI E TAU VALA IE KE MAU.

IKO MOGOIA E HIAPO KE HE PAIPA NAI, KA E FAKAKIA 
NEKE MAIOIO FALU VALA HE HIAPO.

AFĪ AKI E LAU PALASITIKI E PAIPA MO E OMOI KI LOTO HE 
TAU MATAPOTU E TAU VALA NE MOLEA.

Falu lagatau ke toka fakalapa
Maeke e tau vala hiapo ikiiki ke toka ki loto he 
tau puha pepa. Kaeke ka molea e taha e vala, 
faliki aki e vala ie vavae e vahāloto he tau vala 
hiapo. Maeke foki e tau vala hiapo ne fakaaoga 
ke he tau koli ke tuku ki loto he tau puha pehē 
nai. Ke ua mafigofigo e tau vala hiapo nai, 
fakaaoga e tau fua polo talaga mai he tau 
laupepa ke tuku ki loto he puha.

Tau koloa ke fakaaoga ke he tokaaga he hiapo
•	� Tau puha pepa ne nakai fai vai kona ke 

talaga aki- kaeke ka nakai fai puha pepa 
pihia, faliki aki mua e tau vala ie vavae po ke 
tau lau pepa mo e lali ke ua piki e hiapo ke 
he puha pepa nai. Unu po ke fakafoou  
e tau vala ie nai po ke fakafoou kaeke  
ka pau.

•	� Tau lau pepa nakai fai vai kona- fakaaoga 
ke tuku he vahāloto he tau vala hiapo. Ua 
fakaaoga ha laupepa noa neke mafiti ke 
faliu ke he tau vai kona.

•	� Tau paipa ne nakai fai vai kona ki ai po 
ke tau paipa PVC- tau paipa 100 – 150 e 
milimita he lahi. Maeke agaia ke fakaaoga 
e tau paipa pepa po ke tau paipa PVC mai 
he tau fale koloa, ka e afī fakamua aki e tau 
kala palasitiki po ke foila. Taute pehē nai ke 
ua hoko e tau vai kona ke he hiapo haau. 

LALI KE UA FAKAAOGA HA LAUPEPA NOA NI HA KO E 
MENA MAFITI E TAU LAUPEPA NAI KE FALIU KONA.

FAKAAOGA E TAU LAUPEPA ACID-FREE KE HE VAHĀLOTO 
HE TAU VALA HIAPO KA TUKU KI LOTO HE PUHA.

Puhala tautau:
•	� Fakaaoga e pou po ke paipa 60 e milimita ne 

talaga mai he vala akau, paipa palasitiki po ke 
paipa pepa.

•	 Viko aki e vala ie vavae e pou.

•	� Fakahili hake mogoia e hiapo ke he pou ti tau 
hake he kaupā.

•	� Hikihiki fano e tauaga he hiapo ke he tau 
mahina oti.

Puahala fakamapita:
•	� Fakamapita e faahi i luga he hiapo ke he 

vahāloto he ua e lapa akau.

•	� Fakaaoaga e tau kilipi bulldog po ke tau fao 
vilo lapatoa (lali ke ua vilo e vala hiapo).

•	� Fakahū e tau koloa fakamolū ke ua lauia e 
hiapo he tau kilipi.

•	� Taha ni e lekua he puhala nai ko e to lolelole 
e faahi ia he hiapo. Tau fakakia tumau ke kitia 
neke mahē e faahi ia po ke loelole e faahi ne 
tata atu ke he tau kilipi.

•	� Nakai mitaki e puhala nai ka fakaaoga e tau 
kilipi kaeke ko e hiapo fulufulu e tau faahi.

Fakaaoga he makeneta:
•	� Tau makeneta ne higoa ko e ‘rare earth’ maeke 

he tau koloa nai ke taofi hake e tau hiapo 
lalahi mo e mamafa. Kehekehe e lalahi mo e 
malolō he tau makeneta nai. Fa fakaaoga he 
tau kaina fakamotu po ke tau fale fakatātā e 
tau makeneta nai. 

Tau puhala mitaki 
ke fakatātā e 
hiapo haau

Hagahaga mitaki ka tautau e hiapo 
ke fakatātā. Hanai falu a lagatau ke 
muitua atu ki ai:

FAKAPIKI UA E VALA AKAU LAPALAPA KE TAOFI AKI 
TAHA MATAPOTU HE HIAPO HAAU.

HAFĪ AKI E TAU LAU POLYESTER MO E IE 
VAVAE E POU.

TAUTAU MOGOIA HE POU NAI E HIAPO HAAU.

•	� Ke fakaaoga e tau makeneta nai, kua lata ke 
fai vala lapatoa po ke tau fao lapatoa kua pao 
ke he kaupā. Uta ni ke he lahi he hiapo, ka e 
kua lata ke vakavehā e tau makeneta 20 ke he 
25 e senetimita. Ka lahi e hiapo, to loga foki e 
tau makeneta.

•	� Ufiufi aki e laupepa meā, vala ie po ke taha 
vala hiapo e makeneta mo e tau fao he kaupā. 
Taute pehē ke mau mitaki e hiapo ka fakatātā 
mo e puipui mai kaeke kua hī e tau vala 
lapatoa po ke tau fao. 

•	� Mitaki ka ufiufi aki e taha vala hiapo po ke kala 
pepa e tau makeneta ke ua kitia mai i fafo. 
Valivali ke tatai mo e tau vali he hiapo.

Fakamamao mo e tau puhala nai:
•	� Ua fakaaoga e tau pine, tau fao po ke tau pine 

pepa ke tau hake e hiapo he kaupā ha koe to 
pūpū e hiapo ti kamata mogoia ke mahēhē. 
Ha ko e mena hī foki e tau koloa nai, kakano to 
maeke e tau kavekave he hiapo ke lolelole.

•	� Ua fakaaoga e Blu-Tack®, tau tepi faahi ua po 
ke tau vai pili ha ko e mena to mahēhē mo e 
ilaila e hiapo.

•	� Ua fakaaoga e tau koloa tuga e Sewing 
Velcro® po ke ha vala ie ha ko e mena to pūpū 
e hiapo he nila tuitui.

•	� Ua fakapiki he uho he tau lapa hio neke maioio 
ti maeke mogoia e tau fulupusi ke tupu ha ko 
e mena mau e haumia ki loto he tau lapa hio 
nai. Lali ke fai vehā e tau lapa hio ke fai matagi 
ke hū atu ki loto.

Felemi he vala hiapo haau
Mukamuka e tau vala hiapo ikiiki ke felemi. Mitaki 
e tauteaga nai ha ko e mena to puipui mai e vala 
hiapo he tau efu, tau moko mo e tau maama 
molī. Kaeke ka manako ke felemi he tau pulotu 
he tau gahua pehē nai, talaage ke fakaaoga e 
tau koloa pauaki kua lata mo e levekiaga he tau 
koloa mahuiga. Pete ni he tokoluga e tau totogi, 
to nakai maeke ke malona e hiapo haau. Hūhū 
foki kia lautolu ko e tautau fēfē e hiapo haau. 
Ua fakaaoga e tau tepi faahi ua po ke fakapiki 
noa ke he vala pepa i tua neke malona e hiapo 
haau ke he tau tau ne galo agaia. Talaage kia 

lautolu ke fakaaoga e tau koloa tuga e reversible 
adhesive po ke tau pepa hinge. Kaeke ka taute ni 
e koe mo e fakaaoga e tau felemi mai he tau fale 
koloa, kumikumi atu ke he tau pulotu he tau faahi 
pepa mo e tau ie ke lagomatai a koe.

Levekiaga ke he koloa ne fakatātā
Kua lata ke tafitafi tumau e hiapo ne fakatātā. 
Ko e puhala ne mitaki ke muitua atu ki ai, fofola 
e hiapo fakalapalapa ki kelekele ti fakaaoga 
fakaeneene e masini fakameā (vacuum). 

KE LATA IA MO E FAKATĀTĀAGA, FAKAAOGA E FALU 
VALA HIAPO IKIIKI PO KE HA LAUPEPA KE UFIUFI AKI E 
MAKENETA KE GALO UA KITIA.

KUA LATA KE FAI TEPU LAPATOA PO KE TAU FAO KUA 
VILO KE HE KAUPĀ HE LATA IA MO E MAKENETA.

18  |  TĀMAKI PAENGA HIRA AUCKLAND WAR MEMORIAL MUSEUM



Kaeke ka kitia e koe kua malona e hiapo haau, ua 
lali ke fonofono po ke liu fakafoou hake. To leva e 
mitaki he koloa haau kaeke ka fonofono e lautolu 
ne pulotu ke he tau fekau pihia. Kumi atu ke he 
matakau NZ Conservators of Cultural Materials 
po ke kupega hila www.nzccm.org.nz ka manako 
pulotu lagomatai a koe. Ko e tau talahauaga nai 
kua lagomatai mai he matakau Tennyson Trust 
mo e Centre for Pacifi c Languages. Manako foki 
ke tuku atu e tau fakaaue kia Ebonie, Emily, mo 
Don ke he lautolu a tau talahauaga kua mahuiga.

Mouaaga he tau koloa
Ko e laulahi he tau koloa ne kua fakatutala 
ki ai maeke ke fakatau mai he tau fale koloa 
online po ke tau fale koloa ne maeke a koe ke 
fano ki ai. Tau paipa loloa maeke ke moua noa 
mai he tau fale sela kapete po ke tau fale sela 
ie. Hanai e tau kamapani i Niu Silani ne fakafua 
e tau koloa ne fakaaoga he tau pulotu:

Magnets NZ
Website — www.magnets.co.nz 
Email — info@magnets.co.nz 
Phone — 09 414 5606

Conservation supplies Ltd
Website — www.conservationsupplies.co.nz
Email — info@conservationsupplies.co.nz
Phone — 06 211 3991

Port Nicholson Packaging Ltd
Website — www.pnp.co.nz
Email — sales@pnp.co.nz
Phone — 04 568 5018

Triptych Conservation
Website — www.triptych.co.nz
Email — info@triptych.co.nz
Phone — 06 378 6616

Kumi lagomatai mai he tau pulotu
a manako ke moua falu a lagomatai ke he 
tokaaga he tau hiapo, kumikumi atu ke he 
Auckland Museum po ke National Services, 
Te Papa. 

Finatu ke he kupega hila he Auckland Museum 
aucklandmuseum.com/collectioncare ke moua 
falu a koloa lagomatai.

